
ILK YOSHDAGI BOLALAR 
PSIXOLOGIYASI VA 

RIVOJLANISH XUSUSIYATLARI

Kayumova Nargiza Mirziyatovna
Maktabgacha ta’lim nazariyasi va metodikasi kafedrasi dotsenti

Ne’matjonova Gulzira Ne’matjon qizi
1-bosqich magistranti

Annotatsiya: Mazkur maqolada ilk yoshdagi bolalar psixologiyasi va ularning rivojlanish xususiyatlari ilmiy-nazariy jihatdan 
tahlil etilgan. Ilk yosh davrining bolaning psixik, emotsional va ijtimoiy rivojlanishidagi o‘rni yoritilib, ushbu bosqichda idrok, 
nutq, hissiyot va ijtimoiylashuv jarayonlarining shakllanish xususiyatlariga alohida e’tibor qaratilgan. Shuningdek, bolalar 
rivojida ijtimoiy muhit, oilaviy tarbiya hamda ota-onalarning pedagogik-psixologik yondashuvining ahamiyati asoslab 
berilgan. Tadqiqot natijalari ilk yoshdagi bolalar bilan ishlashda samarali pedagogik sharoitlarni yaratish va ota-onalarning 
tarbiyaviy kompetentligini oshirishga xizmat qiladi.

Kalit so‘zlar: ilk yosh, bolalar psixologiyasi, psixik rivojlanish, emotsional rivojlanish, nutq rivoji, ijtimoiylashuv, oilaviy 
muhit, pedagogik yondashuv, shaxs shakllanishi.
Abstract: This article provides a scientific and theoretical analysis of the psychology of early childhood and its develop-
mental characteristics. The role of the early childhood period in a child’s psychological, emotional, and social development 
is highlighted, with special attention given to the formation of perception, speech, emotions, and socialization processes 
at this stage. In addition, the significance of the social environment, family upbringing, and parents’ pedagogical and 
psychological approaches in child development is substantiated. The research findings contribute to creating effective 
pedagogical conditions for working with young children and enhancing parents’ educational competence.

Key words: early childhood, child psychology, psychological development, emotional development, speech develop-
ment, socialization, family environment, pedagogical approach, personality formation.
Аннотация: В данной статье с научно-теоретической точки зрения анализируются психология детей раннего воз-
раста и особенности их развития. Освещается роль раннего возраста в психическом, эмоциональном и соци-
альном развитии ребёнка, при этом особое внимание уделяется особенностям формирования восприятия, речи, 
эмоций и процессов социализации на данном этапе. Также обосновывается значение социальной среды, семей-
ного воспитания и педагогико-психологического подхода родителей в развитии детей. Результаты исследования 
способствуют созданию эффективных педагогических условий работы с детьми раннего возраста и повышению 
воспитательной компетентности родителей.

Ключевые слова: ранний возраст, психология детей, психическое развитие, эмоциональное развитие, развитие 
речи, социализация, семейная среда, педагогический подход, формирование личности.

KIRISH
Bugungi kunda texnologiyalarining jadal rivojlanishi sharoitida ta’lim-tarbiya jarayoniga bo‘lgan talablar 

sifat jihatidan yangi bosqichga ko‘tarilmoqda. Jamiyat taraqqiyotining barqarorligi, avvalo, sog‘lom va barkamol 
shaxsni shakllantirish bilan bevosita bog‘liq bo‘lib, bu jarayonning boshlang‘ich poydevori ilk yosh davrida 
qo‘yiladi. Shu bois, ilk yoshdagi bolalar psixologiyasi va rivojlanish xususiyatlarini ilmiy asosda o‘rganish 
zamonaviy pedagogika va psixologiya fanlarining dolzarb masalalaridan biri hisoblanadi. Ilk yosh davri bola-
ning psixik, jismoniy va ijtimoiy rivojlanishida muhim burilish nuqtasi bo‘lib, aynan ushbu bosqichda bilish jara
yonlari, emotsional holatlar, nutqiy faoliyat hamda shaxsiy xulq-atvor asoslari shakllana boshlaydi.

Tadqiqotlar shuni ko‘rsatadiki, bolaning keyingi rivojlanish bosqichlaridagi muvaffaqiyati ko‘p jihatdan ilk 
yoshda yaratilgan psixologik muhit va tarbiyaviy yondashuvlarning sifatiga bog‘liqdir. Shu nuqtayi nazardan, 
ilk yoshdagi bolalarning psixologik xususiyatlarini chuqur tahlil qilish pedagogik faoliyatning samaradorligini 
oshirishda muhim ahamiyat kasb etadi.

Zamonaviy ilmiy qarashlarda bola shaxsining shakllanishi biologik omillar bilan bir qatorda ijtimoiy muhit 
ta’sirida kechishi e’tirof etiladi. Oila, xususan ota-onalar bolaning dastlabki ijtimoiylashuv muhitini tashkil etib, 

uning emotsional barqarorligi, o‘ziga ishonchi va ijtimoiy munosabatlarga moslashuviga bevosita ta’sir ko‘rsa-
tadi. Shu sababli, ota-onalarning pedagogik-psixologik savodxonligi va bolalar rivojlanishiga ongli yondashuvi 
ilk yoshdagi bolalarning to‘laqonli kamol topishida muhim omil sifatida qaraladi.

So‘nggi yillarda maktabgacha ta’lim tizimini takomillashtirishga qaratilgan islohotlar doirasida bolaning 
individual rivojlanish ehtiyojlarini inobatga olish, psixologik qulay muhit yaratish va oilaviy tarbiyaning samara-
dorligini oshirish masalalariga alohida e’tibor qaratilmoqda. Biroq amaliyotda ota-onalar tomonidan bolalarning 
psixologik rivojlanish xususiyatlarini yetarli darajada hisobga olmaslik, noto‘g‘ri tarbiyaviy yondashuvlar va 
muloqotdagi kamchiliklar kuzatilmoqda. Bu holatlar esa bolaning ruhiy holatiga salbiy ta’sir ko‘rsatishi mumkin. 

MAVZUGA OID ADABIYOTLAR SHARHI
Mazkur maqolada ilk yoshdagi bolalar psixologiyasi va rivojlanish xususiyatlari ilmiy-nazariy jihatdan tahlil 

qilinib, ushbu davrda kechadigan asosiy psixik jarayonlarning mazmun-mohiyati ochib beriladi. Tadqiqotning 
asosiy maqsadi – ilk yosh davrining psixologik xususiyatlarini aniqlash hamda bolalar rivojlanishida qulay peda-
gogik va psixologik shart-sharoitlarni belgilashdan iborat. Maqola materiallari pedagoglar, psixologlar hamda 
ota-onalar uchun ilmiy-amaliy ahamiyatga ega bo‘lib, bolalarni tarbiyalash jarayonida samarali yondashuvlarni 
qo‘llashga xizmat qiladi.

Ilk yoshdagi bolalar psixologiyasi masalasi psixologiya va pedagogika fanlarida alohida ilmiy yo‘nalish sifa-
tida qaraladi. Ushbu davr bolaning shaxs sifatida shakllanishida hal qiluvchi ahamiyatga ega bo‘lib, unda psixik 
jarayonlarning rivojlanishi intensiv va dinamik xarakter kasb etadi.

L.S. Vygotskiy ta’kidlaganidek, bolaning psixik rivojlanishi ijtimoiy muhit bilan o‘zaro aloqada kechadi va bu 
jarayonda kattalar bilan muloqot yetakchi omil hisoblanadi [1]. Ilk yosh davrida bilish jarayonlari, xususan, idrok 
va sezgi faol rivojlanadi. Bola atrof-muhitni predmetlar bilan amaliy harakatlar orqali o‘zlashtiradi.

A.N. Leontevning faoliyat nazariyasiga ko‘ra, aynan predmetli faoliyat bolaning psixik rivojlanishida asosiy 
mexanizm vazifasini bajaradi [2]. Masalan, bola o‘yinchoqni qo‘li bilan ushlab ko‘rish, tashlab yuborish yoki 
qayta olish orqali nafaqat jismoniy harakatni, balki sabab-oqibat munosabatlarini ham anglay boshlaydi. Ushbu 
jarayon bolaning tafakkur elementlarining shakllanishiga xizmat qiladi. Ilk yoshdagi bolalarning emotsional 
rivojlanishi ham o‘ziga xos xususiyatlarga ega. Bu davrda hissiyotlar bevosita va vaziyatga bog‘liq bo‘lib, bola-
ning ruhiy holati kattalar munosabatiga kuchli darajada ta’sirchan bo‘ladi.

D.B. Elkonin fikricha, bolaning emotsional barqarorligi unga nisbatan ko‘rsatilayotgan mehr, e’tibor va tu
shunishga asoslangan munosabat bilan chambarchas bog‘liqdir [3]. Masalan, ota-ona tomonidan bolaning har 
bir muvaffaqiyatiga ijobiy munosabat bildirilishi uning o‘ziga bo‘lgan ishonchini mustahkamlaydi, doimiy tanqid 
esa xavotir va ishonchsizlikni kuchaytiradi. 

TADQIQOT METODOLOGIYASI
Nutq rivoji ilk yosh davrining eng muhim psixologik ko‘rsatkichlaridan biri hisoblanadi. Tadqiqotlar shuni 

ko‘rsatadiki, bola nutqining shakllanishi avvalo passiv nutqdan boshlanib, keyinchalik faol nutq rivojlanishiga 
o‘tadi. Vygotskiy nutqni tafakkur bilan uzviy bog‘liq jarayon sifatida talqin qilib, nutq rivojlanishi bolaning intel-
lektual o‘sishida muhim rol o‘ynashini ta’kidlaydi1.

Amaliy tajribada kuzatilishicha, ota-onalar tomonidan bolaga ertak o‘qib berish, savollar berish va suhbat-
lashish nutq rivojini sezilarli darajada tezlashtiradi. Ilk yoshda shaxsning ijtimoiylashuv jarayoni boshlanib, bola 
o‘zini mustaqil subyekt sifatida anglashga intiladi. Ushbu jarayonda taqlid mexanizmi muhim o‘rin tutadi. Bola 
kattalarning xatti-harakatlarini kuzatib, ularni takrorlash orqali ijtimoiy tajribani egallaydi.

S.L. Rubinshteynning fikricha, shaxs rivojlanishi faoliyat, muloqot va ongning o‘zaro uyg‘unligi asosida 
kechadi [4]. Masalan, bolaning salomlashish, minnatdorchilik bildirish yoki muomala madaniyatini o‘zlashtirishi 
kattalar namunasi orqali amalga oshadi. Mazkur tadqiqot doirasida ilk yoshdagi bolalar psixologik rivojlanishini 
o‘rganishda quyidagi metodlardan foydalanildi: ilmiy adabiyotlarni tahlil qilish metodi, kuzatish metodi, taqqos
lash va umumlashtirish metodlari. Kuzatish metodi orqali bolalarning kundalik xatti-harakatlari, emotsional 
holatlari va nutqiy faolligi tahlil qilindi. Ushbu metod bolaning tabiiy muhitdagi psixik rivojlanish xususiyatlarini 
aniqlash imkonini berdi. Taqqoslash metodi esa turli tarbiyaviy yondashuvlarning bola psixologiyasiga ta’sirini 
aniqlashda qo‘llanildi.

Tahlillar shuni ko‘rsatdiki, ilk yosh davrida bolaning psixologik rivojlanishi uchun qulay ijtimoiy-psixologik 
muhit yaratish muhim ahamiyatga ega. Ota-onalarning pedagogik-psixologik savodxonligi, bolaning yosh xusu-
siyatlarini hisobga olgan holda olib borilgan tarbiya jarayoni shaxsning sog‘lom rivojlanishiga mustahkam zamin 
yaratadi.

1	 Vygotskiy L.S. Psixologiya razvitiyа rebenka. – M.: Pedagogika. 

TAHLIL VA NATIJALAR
Ilk yosh davri bolaning psixik va shaxsiy rivojlanishida muhim ahamiyatga ega bo‘lib, ushbu bosqichda 

shakllangan psixologik xususiyatlar keyingi ta’lim-tarbiya jarayonlarining samaradorligini belgilab beradi. 
Mazkur maqolada olib borilgan ilmiy-nazariy tahlillar ilk yoshdagi bolalar rivojlanishi biologik omillar bilan bir 
qatorda ijtimoiy muhit, xususan, oilaviy tarbiya va kattalarning pedagogik-psixologik yondashuvi ta’sirida shakl
lanishini ko‘rsatdi.

Tadqiqot natijalari shuni tasdiqladiki, ilk yosh davrida idrok, sezgi, emotsional holatlar va nutq rivoji o‘zaro 
uzviy bog‘liq holda kechadi. Ushbu jarayonlarda bolaning predmetli faoliyati, kattalar bilan muloqoti hamda ijobiy 
emotsional muhit yetakchi omillar sifatida namoyon bo‘ladi. Ayniqsa, ota-onalarning bolaga nisbatan ko‘rsatgan 
e’tibori, tushunishga asoslangan munosabati va ongli tarbiyaviy yondashuvi bolaning ruhiy barqarorligi hamda 
ijtimoiylashuv jarayoniga ijobiy ta’sir ko‘rsatadi.

XULOSA VA TAKLIFLAR
Ilmiy manbalar va amaliy kuzatishlar asosida aniqlanishicha, ota-onalarning pedagogik-psixologik savod

xonligi yetarli darajada bo‘lmagan hollarda bolalarda emotsional beqarorlik, nutq rivojining sekinlashuvi va 
xulq-atvorida muammolar yuzaga kelishi mumkin. Shu sababli, ilk yoshdagi bolalarni tarbiyalash jarayonida 
ota-onalarning pedagogik-psixologik kompetentligini oshirish muhim vazifa sifatida qaralishi lozim.

Xulosa o‘rnida aytish mumkinki, ilk yoshdagi bolalar psixologiyasini chuqur o‘rganish va yosh xususiyat-
larini hisobga olgan holda tarbiyaviy jarayonni tashkil etish barkamol shaxsni shakllantirishning muhim sharti 
hisoblanadi. Mazkur maqolada bayon etilgan ilmiy xulosalar pedagoglar, psixologlar hamda ota-onalar uchun 
nazariy va amaliy ahamiyatga ega bo‘lib, bolalar rivojlanishi uchun qulay pedagogik-psixologik sharoitlarni 
yaratishga xizmat qiladi.

